
KOMUNIKATË PËR SHTYP 

Prezantoher Rrjeti i USAID-it për aftësitë e të rinjve për punësim në Shtip 
 
Rrjeti i USAID-it për aftësitë e të rinjve për punësim (YES) sot e ka shënuar fillimin e 
realizimit të aktiviteteve në Shtip, me qëllim të rritjes së aftësive për punësimin e të rinjve. 
Ky projekt bashkëpunon me komunat, për t’i ndihmuar të rinjtë e moshës 15-27 vjeçare 
në rritjen e konkurrencës në tregun e punës dhe përfundimisht, sigurimin e vendit të 
sigurtë të punës.  
 
“Aftësitë e të rinjve nuk korrespondojnë me kërkesat e tregut të punës. Punëdhënësit 
vazhdimisht e theksojnë nevojën për të rinjë me aftësi komunikimi, aftësi për punë 
ekipore dhe zgjidhje të problemeve, si dhe përvojë praktike direkte në vendin e punës. 
Ky projekt i ndihmon të rinjve në zhvillimin e aftësive të këtilla” ka theksuar Dr. Jan 
Karpowicz, Drejtues i Rrjetit të USAID-it për aftësitë e të rinjve për punësim (YES). 
 
Projekti i Rrjetit të USAID-it për aftësitë e të rinjve për punësim (YES) do të fillojë me punë 
në Prilep, Gostivar dhe Shtip gjatë këtij viti, në partneritet me komunat, Agjencinë e 
punësimit, institucionet arsimore, sektorin afarist dhe organizatat joqeveritare që i kanë 
të rinjtë në shënjestër. Në bashkëpunim me pushtetet lokale, projekti e ndihmon krijimin 
e Këshillave lokalë ekonomikë dhe socialë, ku bashkohen përfaqësuesit komunalë, 
punëdhënësit, mësimdhënësit, përfaqësuesit e punëtorëve, anëtarët e shoqërisë civile 
dhe të tjerët për trajtimin e papunësimit tek të rinjtë. 
  
SHËNIM PËR REDAKTORËT: 
 
Projekti i ka filluar aktivitetet gjatë vitit të kaluar në Manastir, Strumicë dhe Tetovë. Janë hapur 
gjithsej 11 qendra të karrierës në shkollat e mesme, kurse tre klube të punësimit janë riaktivizuar 
në qendrat e Agjencisë për punësim në këto tre qytete. Në Strumicë është themeluar në nivel të 
plotë Këshilli lokal ekonomik dhe social. Trajnimin për mësimin e aftësive për punësim dhe 
këshillëdhënie e kanë vijuar mbi 170 mësimdhënës, 15 përfaqësues të Agjencisë për punësim 
dhe 17 përfaqësues të OJQ-ve lokale. Gjithsej 850 të rinjë, përfshirë edhe nxënësit e shkollave të 
mesme dhe të rinjtë e regjistruar dhe të paregjistruar që nuk kanë punë, e kanë shfrytëzuar këtë 
mundësi të rëndësishme për përgatitje më të mirë drejt gjetjes së vendit të punës dhe qëndrimit 
në marrëdhënie pune. Rrjeti YES i USAID-it implementohet nga Qendra për zhvillimin e arsimit 
(Education Development Centre), që është qendër globale jofitimprurëse, me seli në Ualtham të 
shtetit Masaçusets në SHBA. Qendra fokusohet në përmirësimin e procesit të mësimit dhe 
promovimin e shëndetit.  
 
 
 
 



 
 

 
 

 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 
vizitoni: http://macedonia.usaid.gov/  


